Հ Ի Մ Ն Ա Վ Ո Ր ՈՒ Մ
Հայաստանի Հանրապետության կառավարության 2003 թվականի հոկտեմբերի           2-ի «Հայաստանի Հանրապետության քաղաքացիական ավիացիայի ավիացիոն անվտանգության ազգային ծրագրի մասին» N 1307-Ն որոշման հավելվածում փոփոխություններ և լրացումներ կատարելու մասին ՀՀ կառավարության որոշման որոշման ընդունման անհրաժեշտության մասին
1. Իրավական ակտի անհրաժեշտությունը/նպատակը/

Հայաստանի Հանրապետության կառավարության 2003 թվականի հոկտեմբերի 2-ի «Հայաստանի Հանրապետության քաղաքացիական ավիացիայի ավիացիոն անվտանգության ազգային ծրագրի մասին» N1307-Ն որոշման հավելվածում փոփոխություններ և լրացումներ կատարելու մասին ՀՀ կառավարության որոշման ընդունումը պայմանավորված է «Անվտանգության» թիվ 17 հավելվածում 2018թ. նոյեմբերին ԻԿԱՕ կողմից 16-րդ խմբագրությամբ  ընդունված  նոր չափորոշիչների պահանջներին  համապատասխանեցման անհրաժեշտությամբ:

1) Կարգավորման հարաբերությունների ներկա վիճակը

Հայաստանի Հանրապետության  կառավարության 2003 թվականի հոկտեմբերի 2-ի «Հայաստանի Հանրապետության քաղաքացիական ավիացիայի ավիացիոն անվտանգության ազգային ծրագրի մասին» N 1307-Ն որոշման հավելվածում վերջին լրացումներն ու փոփոխությունները կատարվել են 2018 թվականի հունվարին և այն ամբողջովին համապատասխանում էր 2016թ. ԻԿԱՕ կողմից «Անվտանգության» թիվ 17 հավելվածում կատարված լրացումներին ու փոփոխություներին: 
2018թ. նոյեմբերին ԻԿԱՕ կողմից նոր՝ 16-րդ խմբագրությամբ լրացումներ և փոփոխություններ են կատարվել «Անվտանգության» թիվ 17 հավելվածում, սահմանվել են նոր չափորոշիչներ կապված ավիացիոն անվտանգության մասով օրենսդրության, ավիացիոն անվտանգության աշխատանքների որակի հսկողության, կիբեր հարձակումներից քաղաքացիական ավիացիայում օգտագործվող ծրագրային համակարգերի պաշտպանության միջոցառումների, ավիացիոն անվտանգության օդանավակայանների աշխատողների ուսուցման, օդանավակայանների վերահսկելի գոտիների և ընդհանուր օգտագործման տարածքների սահմանման, դրանց տարանջատման և այդ տարածքներում իրականացվող ավիացիոն անվտանգության միջոցառումների կիրառման հետ:

Վերը նշված լրացումների եւ փոփոխություների կիրառման ուշացումը կարող է ազդել ՀՀ օդանավակայաններում իրականացվող ավիացիոն անվտանգության ապահովման աշխատանքների որակի վրա և այսօր ավիացիոն անվտանգության առումով վերը նշված փոփոխությունների և լրացումների կիրառումը անհրաժեշտ է:  
2) Առկա խնդիրների առաջարկվող լուծումները
Նախագծով սահմանվում են սկզբունքներ, կապված ՀՀ օդանավակայաններում իրականացվող ավիացիոն անվտանգության  աշխատանքներում ԻԿԱՕ կողմից սահմանված նոր չափորոշիչների` ավիացիոն անվտանգության մասով օրենսդրության, ավիացիոն անվտանգության աշխատանքների որակի հսկողության, կիբեր հարձակումներից քաղաքացիական ավիացիայում օգտագործվող ծրագրային համակարգերի պաշտպանության միջոցառումների, ավիացիոն անվտանգության մասով ուսուցման, օդանավակայանների վերահսկելի գոտիների սահմանման, տարանջատման և տարածքներում իրականացվող ավիացիոն անվտանգության միջոցառումների կիրառման հետ: 

2. Իրավական ակտի կիրառման դեպքում ակնկալվող արդյունքը

Իրավական ակտի նախագծի ընդունման դեպքում կհստակեցվեն ավիացիոն անվտանգության մասով լիազոր մարմինների գործառույթները, կիրականացվեն ավիացիոն անվտանգության աշխատանքների որակի հսկողության միջոցառումներ, քաղաքացիական ավիացիայի համակարգում օգտագործվող ծրագրային համակարգերի պաշտպանության միջոցառումները կիբեր հարձակումներից և անօրինական մուտքերից, ավիացիոն անվտանգության մասով ուսուցման, օդանավակայանների վերահսկելի և հատուկ վերահսկելի գոտիներում և ընդհանուր օգտագորման տարածքներում իրականացվող ավիացիոն անվտանգության միջոցառումներն ու դրանց իրականացման պատասխանատուները: 

Հիմք ընդունելով վերը նշվածը, ինչպես նաև քաղաքացիական ավիացիայի բնագավառում Միջազգային պայմանագրերով Հայաստանի Հանրապետության ստանձնած պարտավորությունները Հայաստանի Հանրապետության Քաղաքացիական ավիացիայի կոմիտեում մշակվել է ներկայացված նախագիծը:
Հայաստանի Հանրապետության
քաղաքացիական ավիացիայի 
կոմիտեի նախագահ                                                                               Տ.Ռևազյան

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 2-Ի N1307-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
Ներկայացված որոշման նախագծի ընդունմամբ Հայաստանի Հանրապետության պետական կամ տեղական ինքնակառավարման մարմինների բյուջեներում ծախսեր և եկամուտներ չեն նախատեսվում:

Հայաստանի Հանրապետության
քաղաքացիական ավիացիայի 
կոմիտեի նախագահ                                                                               Տ.Ռևազյան

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 2-Ի N1307-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԸ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
Ներկայացված որոշման նախագծի ընդունմամբ այլ իրավական ակտերի ընդունման անհրաժեշտություն չկա:

Հայաստանի Հանրապետության
քաղաքացիական ավիացիայի 
կոմիտեի նախագահ                                                                               Տ.Ռևազյան

Ց Ա Ն Կ
ԱՅՆ  ԻՐԱՎԱԿԱՆ ԱԿՏԵՐԻ ՎԵՐԱԲԵՐՅԱԼ, ՈՐՈՆՑ ՀԻՄԱՆ ՎՐԱ ՄՇԱԿՎԵԼ  Է
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 2-Ի N1307-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԸ
Ներկայացված Նախագիծը մշակվել է` հիմք ընդունելով հետևյալ նորմատիվ իրավական ակտերը.

1. 1. «Ավիացիայի մասին» Հայաստանի Հանրապետության օրենքը.
2. ՀՀ կառավարության 2003 թ. հոկտեմբերի 2-ի «Հայաստանի Հանրապետության քաղաքացիական ավիացիայի ավիացիոն անվտանգության  ազգային ծրագրիը հաստատելու մասին» N 1307-Ն որոշումը.
3. Միջազգային Քաղաքացիական Ավիացիայի մասին Կոնվենցիան.
4.Միջազգային Քաղաքացիական Ավիացիայի մասին Կոնվենցիայի «Անվտանգություն» թիվ 17 հավելված։
5. Եվրոմիության «Անվտանգության կանոնակարգեր» Դոկ.30 փաստաթուղթը:
Հայաստանի Հանրապետության
քաղաքացիական ավիացիայի 
կոմիտեի նախագահ                                                                    Տ.Ռևազյան

ԻՐԱՎԱԿԱՆ – ՓՈՐՁԱԳԻՏԱԿԱՆ  ԵԶՐԱԿԱՑՈՒԹՅՈՒՆ

Ներկայացված որոշման Նախագիծը մշակվել է Հայաստանի Հանրապետության Քաղաքացիական ավիացիայի կոմիտեում և համապատասխանում է Հայաստանի Հանրապետության օրենքներով և այլ իրավական ակտերով սահմանված պահանջներին:
Հայաստանի Հանրապետության
քաղաքացիական ավիացիայի 
կոմիտեի նախագահ                                                                    Տ.Ռևազյան

